
[bookmark: _Toc106188786]Kapitolu 1: Preliminari
[bookmark: _Toc106188787]Intestatura 1: Definizzjonijiet addizzjonali għall-Parti 4A
Din l-Intestatura tipprovdi li:
F’din il-Parti:
“uffiċjal awtorizzat” għandha tinftiehem skont l-Intestatura 128; 
“bot” tfisser kont online, programm jew proċess ta’ software awtomatizzat fejn l-azzjonijiet jew il-posts kollha jew sostanzjalment kollha tal-kont, programm jew proċess ma jkunux ir-riżultat tal-azzjoni ta’ persuna;
“diżinformazzjoni”, għall-finijiet ta’ din il-Parti u ta’ dan l-Att, tfisser kwalunkwe informazzjoni elettorali online falza jew qarrieqa li— 
(a) tista’ tikkawża dannu pubbliku, u 
(b) [bookmark: _Hlk103716918]minħabba n-natura u l-karattru tal-kontenut, il-kuntest jew kwalunkwe ċirkostanza rilevanti oħra tagħha tagħti lok għall-inferenza li nħolqot jew ixxerrdet bil-għan li tqarraq ;
“perjodu tal-kampanja elettorali” tfisser:
(a) tali perjodu (inkluż perjodu elettorali) kif jista’ jiġi preskritt minn żmien għal żmien u fir-rigward ta’ kwalunkwe elezzjoni jew referendum mill-Kummissjoni, li jibda f’data qabel elezzjoni jew referendum imminenti u jintemm fil-jum tal-votazzjoni fil-ħin li fih jingħalqu l-votazzjonijiet, liema dati għandhom jiġu stabbiliti f’avviż ippubblikat mill-Kummissjoni, b’tali mod li hija tqis xieraq, mhux inqas minn sebat ijiem qabel l-ewwel data;
(b) il-perjodu li jibda tliet xhur qabel l-aħħar data meta tkun meħtieġa elezzjoni bil-liġi u li jintemm meta jintemm il-perjodu elettorali; jew
(c) fejn il-paragrafi (a) u (b) ma japplikawx, il-perjodu elettorali;
“perjodu elettorali” tfisser, f’din il-Parti, il-perjodu ta’ żmien li jibda fil-jum li fih jiġi determinat il-jum tal-votazzjoni u li jintemm fil-jum tal-votazzjoni fil-ħin li fih jingħalqu l-votazzjonijiet;
“immirar abbażi ta’ xebh” tfisser l-użu ta’ data minn udjenza online eżistenti biex jiġu identifikati persuni oħra li għandhom karatteristiċi simili jew li huma involuti f’attivitajiet simili fuq pjattaforma online;
“imġiba manipulattiva jew mhux awtentika” tfisser tattiċi, tekniki u proċeduri li:
(a) jikkostitwixxu l-użu qarrieqi ta’ servizzi jew karatteristiċi pprovduti minn pjattaformi online, inkluża mġiba tal-utenti li għandha l-għan li tamplifika b’mod artifiċjali l-ilħuq jew l-appoġġ pubbliku perċepit ta’ kontenut partikolari,
(b) x’aktarx li jinfluwenzaw l-informazzjoni viżibbli għal utenti oħra ta’ dik il-pjattaforma,
(c) minħabba n-natura u l-karattru tagħhom, il-kuntest jew kwalunkwe ċirkostanza rilevanti oħra, jagħtu lok għall-inferenza li huma intenzjonati li jwasslu għat-tixrid, il-pubblikazzjoni jew iż-żieda fiċ-ċirkolazzjoni ta’ informazzjoni elettorali online falza jew qarrieqa, u
(d) jistgħu jikkawżaw dannu pubbliku.
“mikrommirar” tfisser metodu ta’ mmirar li jinvolvi l-użu ta’ tekniki, għodod jew metodi oħra ta’ analiżi tad-data biex jiġi indirizzat, trażmess jew ikkomunikat reklam politiku online mfassal apposta jew lil persuna speċifika jew grupp ta’ persuni jew biex tiżdied iċ-ċirkolazzjoni, il-firxa jew il-viżibbiltà ta’ reklam politiku online;
“miżinformazzjoni”, għall-finijiet ta’ din il-Parti u ta’ dan l-Att, tfisser kwalunkwe informazzjoni falza jew qarrieqa dwar il-proċess elettorali online li tista’ tikkawża dannu pubbliku, kemm jekk l-informazzjoni nħolqot jew inxterdet b’għarfien tal-falsità jew tan-natura qarrieqa tagħha jew bi kwalunkwe intenzjoni li tikkawża tali ħsara, jew le;
“informazzjoni elettorali online” tfisser:
(a) kwalunkwe informazzjoni dwar il-proċess elettorali online; jew 
(b) kwalunkwe kontenut online li għandu x’jaqsam ma’— 
(i) kandidat f’elezzjoni; 
(ii) partit politiku li għandu kandidati li se joħorġu għal elezzjoni,
(iii) kwistjonijiet li huma ta’ rilevanza għal elezzjoni, jew
(iv) kwistjonijiet li huma ta’ rilevanza għal referendum.
“informazzjoni dwar il-proċess elettorali online” tfisser kontenut online ta’ natura fattwali li għandu x’jaqsam mal-organizzazzjoni ta’ elezzjoni jew referendum inkluż iżda mhux limitat għar-reġistrazzjoni tal-votanti jew tal-kandidati, il-ħinijiet u l-postijiet tal-votazzjoni, l-arranġamenti għall-votazzjoni bil-posta, is-segretezza tal-votazzjoni, l-għadd tal-voti u kwalunkwe kontenut fattwali ieħor relatat mal-organizzazzjoni ta’ elezzjoni jew referendum partikolari jew ma’ elezzjonijiet jew referenda b’mod ġenerali;
“pjattaforma online” tfisser kwalunkwe sit web, applikazzjoni tal-web jew applikazzjoni diġitali mmirati lejn il-pubbliku u aċċessibbli għall-pubbliku ġenerali jew taqsima tal-pubbliku li—
(a) ikollha mill-inqas 100,000 utent uniku fix-xahar fl-Istat għal perjodu ta’ mhux inqas minn seba’ xhur matul it-12-il xahar immedjatament qabel id-data meta jiġi stabbilit il-jum tal-votazzjoni, u
(b) turi kwalunkwe kontenut bi skopijiet politiċi, inkluż iżda mhux limitat għal reklami politiċi online;
“reklam politiku online” għandha t-tifsira mogħtija lilha fil-Parti 4;
“finijiet politiċi” għandha t-tifsira assenjata lilha mit-taqsima 22(2)(aa) tal-Att Elettorali 1997;
“ordni tal-jum tal-votazzjoni” tfisser ordni magħmula mill-Ministru li tistabbilixxi l-jum meta għandha tiġi organizzata votazzjoni li—
(a) fil-każ ta’ elezzjoni tad-Dáil, issir skont it-taqsima 96 tal-Att Elettorali 1992,
(b) fil-każ ta’ elezzjoni Ewropea, issir skont it-taqsima 10 tal-Att tal-1997,
(c) fil-każ ta’ elezzjoni lokali, issir skont it-taqsima 26 tal-Att tal-Gvern Lokali 2001,
(d) fil-każ ta’ elezzjoni presidenzjali, issir skont it-taqsima 6(1)(c) tal-Att dwar l-Elezzjonijiet Presidenzjali 1993,
(e) fil-każ ta’ referendum, isir skont it-taqsima 10 jew it-taqsima 12 tal-Att tal-1994, jew
(f) fil-każ ta’ elezzjoni tas-Seanad, issir skont it-taqsima 12 tal-Att Elettorali tas-Seanad (Membri tal-Università) 1937 u skont it-taqsima 24 tal-Att Elettorali tas-Seanad (Membri tal-Bord) 1947;;
“dannu pubbliku” tfisser kwalunkwe theddida serja għall-ġustizzja jew l-integrità ta’ elezzjoni jew referendum;
“sistema ta’ rakkomandazzjoni” tfisser sistema kompletament jew parzjalment awtomatizzata użata minn pjattaforma online biex tissuġġerixxi, fl-interfaċċja online tagħha, informazzjoni speċifika lill-benefiċjarji tas-servizz, inkluż bħala riżultat ta’ tfittxija mibdija mill-benefiċjarju jew determinazzjoni b’xi mod ieħor tal-ordni relattiva jew il-prominenza tal-informazzjoni murija.
[bookmark: _Toc106188788]Intestatura 2: Funzjonijiet tal-Kummissjoni fir-rigward tal-informazzjoni elettorali online u l-imġiba manipulattiva jew mhux awtentika
Din l-Intestatura tipprovdi li:
(1) Għandha tkun funzjoni tal-Kummissjoni li tipproteġi l-ġustizzja u l-integrità tal-elezzjonijiet u r-referenda f’konformità ma’ din il-Parti.
(2) Għandha tkun funzjoni tal-Kummissjoni li tissorvelja, tinvestiga u tiġġieled kontra t-tixrid ta’—
(a) diżinformazzjoni, u  
(b) miżinformazzjoni.
(3) Għandha tkun funzjoni tal-Kummissjoni li tissorvelja, tinvestiga u tidentifika mġiba manipulattiva jew mhux awtentika.
(4) Għandha tkun funzjoni tal-Kummissjoni li tissorvelja, tinvestiga u tidentifika xejriet fir-rigward ta’— 
(a) diżinformazzjoni,
(b) miżinformazzjoni, u 
(c) mġiba manipulattiva jew mhux awtentika. 
(5) Għandha tkun funzjoni tal-Kummissjoni li tippromwovi s-sensibilizzazzjoni pubblika dwar il-miżinformazzjoni, id-diżinformazzjoni u l-imġiba manipulattiva jew mhux awtentika u din tista’ tistabbilixxi, tiffaċilita jew tippromwovi programmi edukattivi jew informattivi fit-twettiq ta’ din il-funzjoni. 
(6) Il-Kummissjoni għandu jkollha s-setgħa li tidħol f’kuntratti u arranġamenti oħra ma’ persuni jew istituzzjonijiet fl-Istat jew xi mkien ieħor.

Din l-Intestatura tipprovdi li:
(1) Il-Kummissjoni għandha twaqqaf bord konsultattiv għall-informazzjoni elettorali online (li f’din il-Parti se jissejjaħ “il-Bord Konsultattiv”) biex jipprovdi pariri lill-Kummissjoni. 
(2) Il-Bord Konsultattiv għandu, fuq talba u, jekk ikun xieraq, fuq inizjattiva tiegħu stess, jipprovdi pariri lill-Kummissjoni dwar: 
(a) In-natura u l-effett tad-diżinformazzjoni u l-miżinformazzjoni, u
(b) Fejn prattiku, dwar l-użu mill-Kummissjoni tas-setgħat tagħha skont din il-Parti.
(3) Il-Bord Konsultattiv għandu jkun magħmul minn mhux aktar minn sitt persuni maħtura mill-Kummissjoni b’għarfien espert:
(a) fil-proċess tal-elezzjonijiet u r-referenda fl-Istat,
(b) fil-promozzjoni tal-ġustizzja u l-integrità fl-elezzjonijiet u r-referenda, u
(c) fl-użu tat-teknoloġija tal-informazzjoni u t-tixrid online tal-informazzjoni fil-kuntest tal-elezzjonijiet u r-referenda. 
[bookmark: _Toc97143743][bookmark: _Toc97143744][bookmark: _Toc97143745][bookmark: _Toc97143746][bookmark: _Toc97143747][bookmark: _Toc106188790]Intestatura 4: Twaqqif u rwol tal-kunsill tal-partijiet ikkonċernati
Din l-Intestatura tipprovdi li:
(1) Il-Kummissjoni għandha tistabbilixxi kunsill tal-partijiet ikkonċernati biex jagħti pariri lill-Kummissjoni dwar it-tħejjija u l-użu ta’ kodiċijiet ta’ kondotta.
(2) Il-kunsill tal-partijiet ikkonċernati għandu jkun magħmul minn mhux aktar minn 15-il persuna maħtura mill-Kummissjoni biex jirriflettu l-fehmiet tal-membri tal-Oireachtas kif ukoll dawk tal-interessi tal-midja tal-istampa, tax-xandir u online u ta’ partiti politiċi individwali.


Kapitolu 2: Obbligi imposti fuq l-utenti ta’ pjattaformi online u fuq il-pjattaformi online
[bookmark: _Toc106188791][L-Intestatura 5 tħassret]

[bookmark: _Toc106188792]Intestatura 6: Obbligu fuq il-pjattaformi online biex jipprovdu informazzjoni lill-Kummissjoni
Din l-Intestatura tipprovdi li:
(1) Meta, matul perjodu ta’ kampanja elettorali, pjattaforma online tkun sodisfatta minn informazzjoni li tkun taf biha, inkluż permezz ta’ notifika riċevuta permezz ta’ mekkaniżmu ta’ lmenti stabbilit taħt l-Intestatura 7, li s-servizzi tagħha jistgħu jkunu qed jintużaw għall-finijiet ta’: 
(a) diżinformazzjoni;
(b) miżinformazzjoni; jew 
(c) imġiba manipulattiva jew mhux awtentika,
il-pjattaforma online għandha tinnotifika lill-Kummissjoni b’tali diżinformazzjoni, miżinformazzjoni jew imġiba manipulattiva jew mhux awtentika mingħajr dewmien żejjed. 
(2) Mingħajr preġudizzju għal (1), malajr kemm jista’ jkun fil-bidu ta’ perjodu ta’ kampanja elettorali, pjattaforma online b’aktar minn miljun utent uniku fix-xahar fl-Istat għandha tħejji u tittrażmetti rapport lill-Kummissjoni li jiddeskrivi kwalunkwe riskju sinifikanti għall-ġustizzja jew l-integrità ta’ elezzjoni jew referendum ikkawżat minn diżinformazzjoni, miżinformazzjoni, jew imġiba manipulattiva jew mhux awtentika fuq is-servizzi tagħha.
(3) Ir-rapport imsemmi fil-punt (2) għandu, bħala minimu, jinkludi:
(a) Informazzjoni dwar il-prevalenza tal-miżinformazzjoni u d-diżinformazzjoni rilevanti fuq is-servizz tal-pjattaforma online, inklużi notifiki riċevuti skont l-Intestatura 7,
(b) Informazzjoni dwar il-prevalenza tal-imġiba manipulattiva jew mhux awtentika fuq is-servizz tal-pjattaforma online, inklużi notifiki riċevuti skont l-Intestatura 7,
(c) Informazzjoni dwar il-prevalenza tal-mikrommirar jew l-immirar abbażi ta’ xebh fuq is-servizzi pprovduti mill-pjattaforma online, u
(d) Informazzjoni dwar kwalunkwe riskju kkawżat mit-tħaddim ta’ kwalunkwe sistema ta’ rakkomandazzjoni użata mill-pjattaforma online għad-distribuzzjoni u l-promozzjoni tal-kontenut. 
(4) L-informazzjoni pprovduta fir-rapport imsemmi fil-punt (2) għandha tinkludi sommarji mhux tekniċi tal-kwistjonijiet stabbiliti fi (3)(a) sa (d).
(5) Il-Kummissjoni għandha tissorvelja l-konformità tal-pjattaformi online mar-rekwiżiti ta’ din l-Intestatura. 
[bookmark: _Toc106188793]Intestatura 7: Obbligu fuq il-pjattaforma online li tistabbilixxi mekkaniżmu ta’ notifika
Din l-Intestatura tipprovdi li:
(1) Il-pjattaformi online għandhom jistabbilixxu mekkaniżmi li jippermettu lil kwalunkwe individwu jew entità jinnotifikawhom bil-preżenza fuq il-pjattaformi ta’ informazzjoni li l-individwu jew l-entità iqisu li hija—
(a) diżinformazzjoni, jew
(b) miżinformazzjoni.
(2) Il-pjattaformi online għandhom jistabbilixxu mekkaniżmi li jippermettu lil kwalunkwe individwu jew entità jinnotifikawhom bil-preżenza fuq is-servizz tagħhom ta’ attivitajiet jew imġibiet speċifiċi fir-rigward ta’ informazzjoni elettorali online li l-individwu jew l-entità iqisu li jammontaw għal imġiba manipulattiva jew mhux awtentika.
(3) Dawk il-mekkaniżmi previsti f’(1) u (2) għandhom ikunu faċli biex jiġu aċċessati, faċli biex jintużaw u għandhom jippermettu s-sottomissjoni ta’ notifiki esklussivament b’mezzi elettroniċi.
(4) Il-pjattaformi online għandhom jivvalutaw, jipproċessaw u jiddeterminaw il-validità tat-tħassib imqajjem min-notifiki riċevuti skont (1) jew (2) mingħajr dewmien żejjed. 
(5) Il-pjattaformi online għandhom iżommu rekord tan-notifiki kollha riċevuti skont (1) jew (2) u l-eżitu tal-proċess tat-teħid tad-deċiżjonijiet imsemmi f’(4) għal perjodu ta’ sentejn wara tmiem il-perjodu elettorali rilevanti. 
(6) Il-pjattaformi online għandhom jagħmlu r-rekord imsemmi f’(5) disponibbli għall-Kummissjoni għal spezzjoni b’avviż raġonevoli minn qabel.

Din l-Intestatura tipprovdi li:
(1) Il-Kummissjoni tista’, għall-fini tat-twettiq tal-funzjonijiet tagħha skont din il-Parti, timmonitorja l-informazzjoni elettorali online.
(2) Meta l-Kummissjoni jkollha raġuni biex temmen li informazzjoni elettorali online partikolari tista’—
(a) tikkostitwixxi diżinformazzjoni, 
(b) tikkostitwixxi miżinformazzjoni, jew 
(c) tinvolvi mġiba manipulattiva jew mhux awtentika, inkluż l-użu ta’ bots mhux iddikjarati, 
il-Kummissjoni tista’ teżamina jew tinvestiga jew taħtar uffiċjal awtorizzat biex jeżamina jew jinvestiga kwalunkwe kwistjoni bħal din. 
(3) Il-Kummissjoni tista’ tagħmel l-inkjesti li tqis xierqa jew tqabbad uffiċjal awtorizzat biex jagħmel dawn l-inkjesti, u l-Kummissjoni, jew uffiċjal awtorizzat, jistgħu jitolbu lil kwalunkwe persuna tipprovdi mingħajr dewmien kwalunkwe informazzjoni, dokument jew ħaġa fil-pussess jew isejħu quddiemhom persuna li l-Kummissjoni jew l-uffiċjal awtorizzat jistgħu jeħtieġu għall-finijiet ta’ investigazzjoni.  
(4) Is-setgħat investigattivi kollha tal-uffiċjali awtorizzati eżerċitabbli skont il-Parti 4 fir-rigward ta’ reklami politiċi online jew oħrajn għandhom ikunu eżerċitabbli mutatis mutandis fir-rigward tal-funzjonijiet tal-Kummissjoni skont din il-Parti bl-istess mod fir-rigward ta’ informazzjoni elettorali online falza [jew qarrieqa] u mġiba manipulattiva jew mhux awtentika. 

(5) Meta uffiċjal awtorizzat jipprovdi rapport lill-Kummissjoni fir-rigward ta’ informazzjoni elettorali online falza [jew qarrieqa] jew imġiba manipulattiva jew mhux awtentika skont is-sottotaqsima (5), il-Kummissjoni għandha tikkunsidra dak ir-rapport, kwalunkwe sottomissjoni magħmula u kwalunkwe rakkomandazzjoni mill-uffiċjal awtorizzat jew mill-membru tal-persunal tal-Kummissjoni ppreżentati lilha.

(6) Il-Kummissjoni tista’, kif jidhrilha xieraq, tistieden lil kwalunkwe persuna li, fl-opinjoni tal-uffiċjal awtorizzat jew tal-membru tal-persunal tal-Kummissjoni, ikun hemm raġunijiet raġonevoli biex wieħed jemmen li tista’ tkun qed tikser, setgħet kisret jew tkun kisret l-obbligi tagħha skont din il-Parti biex tagħmel aktar sottomissjonijiet bil-miktub lill-Kummissjoni fil-perjodu speċifikat minnha fir-rigward tal-opinjoni tal-uffiċjal awtorizzat jew tal-membru tal-persunal, u tar-rapport minnu ppreżentat lill-Kummissjoni. 

(7) Wara li tikkunsidra r-rapport u kwalunkwe rakkomandazzjoni magħmula mill-uffiċjal awtorizzat skont is-subtaqsima (5) jew minn membru tal-persunal tal-Kummissjoni, u kwalunkwe sottomissjoni oħra skont is-subtaqsima (6), il-Kummissjoni tista’— 

(a) ma tieħu l-ebda azzjoni ulterjuri, 
(b) jekk tkun sodisfatta li qed iseħħ jew seħħ ksur, teżerċita kwalunkwe waħda mis-setgħat disponibbli għaliha skont l-Intestatura 10 fir-rigward ta’ kwalunkwe persuna li l-Kummissjoni tqis li qed tikser jew kisret ir-rekwiżiti ta’ din il-Parti, 
(c) tippubblika r-rapport tal-investigazzjoni, jew 
(d) jekk tkun sodisfatta li qed iseħħ jew seħħ ksur, tibda prosekuzzjoni fir-rigward ta’ kwalunkwe reat li seta’ twettaq skont l-Intestaturi 24, 25 u 26.

[bookmark: _Toc106188796]Intestatura 8A: Delega tas-setgħat tal-Kummissjoni lill-kap eżekuttiv [jew membru ieħor tal-Kummissjoni][footnoteRef:1] [1:  Nota: id-dispożizzjonijiet ta’ din l-Intestatura huma adattati minn s. 154 tal-Att dwar il-Gvern Lokali 2001 (kif emendat).] 

Din l-Intestatura tipprovdi li:
(1) Il-Kummissjoni tista’ b’ordni tiddelega l-eżerċizzju ta’ tali setgħat skont l-Intestatura 10 kif il-Kummissjoni tqis xieraq lill-kap eżekuttiv tal-Kummissjoni [jew lil membru ieħor tal-Kummissjoni] u l-kap eżekuttiv [jew membru ieħor tal-Kummissjoni] għandu jwettaq dawk id-dmirijiet li huma xierqa għas-setgħat delegati b’dan il-mod u għandu għal dak il-għan jaġixxi f’isem il-Kummissjoni.

(2) Fejn issir delega skont (2) —

(a) 	il-kap eżekuttiv tal-Kummissjoni [jew membru ieħor tal-Kummissjoni] għandu jeżerċita s-setgħa delegata taħt it-tmexxija u l-kontroll ġenerali tal-Kummissjoni,

(b) 	il-kap eżekuttiv tal-Kummissjoni [jew membru ieħor tal-Kummissjoni] għandu jeżerċita s-setgħa delegata f’konformità ma’ tali limitazzjonijiet (jekk ikun hemm) kif jistgħu jiġu speċifikati fid-delega fir-rigward tal-perjodu li fih għandu jeżerċita dik is-setgħa jew sal-estent li għandu jagħmel dan,

(c) 	dispożizzjoni ta’ jew skont din il-liġi jew kwalunkwe liġi oħra li tagħti s-setgħat lill-Kummissjoni jew tirregola l-mod li bih għandha tiġi eżerċitata kwalunkwe setgħa għandha, jekk u sa fejn tkun applikabbli għas-setgħa delegata, ikollha effett, għall-finijiet tal-eżerċizzju tas-setgħa mill-kap eżekuttiv [jew membru ieħor tal-Kummissjoni], bis-sostituzzjoni tal-kap eżekuttiv tal-Kummissjoni [jew membru ieħor tal-Kummissjoni] għall-Kummissjoni u kull dispożizzjoni bħal din għandha tinqara kif xieraq.
(3) Meta setgħa tiġi ddelegata skont din l-Intestatura, għandha tibqa’ s-setgħa tal-Kummissjoni iżda għandha tkun hekk vestita fl-istess ħin mal-kap eżekuttiv tal-Kummissjoni [jew membru ieħor tal-Kummissjoni] li lilu tkun iddelegata u sabiex tkun tista’ tiġi eżerċitata jew mill-Kummissjoni jew mill-kap eżekuttiv tal-Kummissjoni [jew membru ieħor tal-Kummissjoni].

(4) Il-Kummissjoni tista’ b’ordni temenda jew tirrevoka delega skont din l-Intestatura.

(5) Il-Kummissjoni tista’ fi kwalunkwe mument tforni kull materjal jew informazzjoni li toħroġ minn investigazzjoni skont l-Intestatura 8, inkluż kull rapport imħejji minn uffiċjal awtorizzat, lill-kap eżekuttiv tal-Kummissjoni [jew membru ieħor tal-Kummissjoni] u għandha tagħmel dan fejn tkun tal-fehma li l-informazzjoni tista’ tkun meħtieġa sabiex tippermetti l-eżerċizzju xieraq ta’ kwalunkwe setgħa skont l-Intestatura 10 li tkun iddelegat lill-kap eżekuttiv tal-Kummissjoni [jew membru ieħor tal-Kummissjoni] skont din l-Intestatura.

(6) Kwalunkwe nuqqas f’delega skont din l-Intestatura jew in-nuqqas ta’ delega fir-rigward ta’ setgħa eżerċitata mill-kap eżekuttiv tal-Kummissjoni [jew membru ieħor tal-Kummissjoni] li jkun qed jaġixxi in bona fede f’isem il-Kummissjoni ma jinvalidax fih innifsu kwalunkwe eżerċizzju ta’ setgħat skont l-Intestatura 10 mill-kap eżekuttiv tal-Kummissjoni [jew membru ieħor tal-Kummissjoni].

(1) Il-Kummissjoni għandha teżerċita s-setgħat tagħha skont l-Intestatura 10 biss meta l-Kummissjoni tkun sodisfatta li jkun fl-interess pubbliku li tagħmel dan, b’kont meħud taċ-ċirkostanzi kollha inklużi d-drittijiet ta’ kwalunkwe persuna li l-Kummissjoni taf li jistgħu jiġu affettwati mill-eżerċizzju ta’ tali setgħat.
(2) Mingħajr preġudizzju għal (1), il-Kummissjoni għandha, meta tikkunsidra l-użu tas-setgħat skont l-Intestatura 10, tagħti kunsiderazzjoni mistħoqqa lill-kwistjonijiet li ġejjin:
(a) id-dritt kostituzzjonali għal-libertà tal-espressjoni,
(b) id-dritt kostituzzjonali għal-libertà tal-assoċjazzjoni,
(c) id-dritt kostituzzjonali għall-parteċipazzjoni fl-affarijiet pubbliċi, u
(d) l-obbligu kostituzzjonali tal-Istat li jiddefendi u jiżgura l-ġustizzja u l-integrità tal-elezzjonijiet u r-referenda.
(3) Barra minn hekk, meta tikkunsidra l-eżerċizzju tas-setgħat previsti skont l-Intestatura 10, il-Kummissjoni għandha tqis il-kwistjonijiet li ġejjin: 
(a) il-ħtieġa li jiġi żgurat l-użu ekonomiku u effiċjenti tar-riżorsi tal-Kummissjoni;
(b) il-materjalità tat-theddida inkwistjoni fir-rigward tal-integrità ġenerali u l-ġustizzja tal-elezzjoni jew tar-referendum;
(c) kwalunkwe linji gwida ppubblikati skont is-subtaqsima (3) ta’ din l-Intestatura.
(4) Il-Kummissjoni għandha tistabbilixxi linji gwida biex jinformaw l-eżerċizzju xieraq tas-setgħat tal-Kummissjoni skont din il-Parti mill-Kummissjoni jew, fejn tkun saret ordni ta’ delega skont l-Intestatura 8A, mill-kap eżekuttiv tal-Kummissjoni [jew membru ieħor tal-Kummissjoni]. Dawn il-linji gwida jistgħu jinkludu:
(a) miżuri li jiżguraw li l-eżerċizzju tas-setgħat tal-Kummissjoni jkun trasparenti għall-pubbliku u konformi mal-aħjar prattika internazzjonali;
(b) miżuri li jiggwidaw il-valutazzjoni tal-materjalità tal-Kummissjoni għall-finijiet tal-eżerċizzju tas-setgħat tagħha skont din l-Intestatura jew kwalunkwe waħda minnhom. 
(5) Kull notifika jew ordni maħruġa skont l-Intestatura 10 għandha: 
(a) tinkludi dikjarazzjoni tar-raġunijiet għall-opinjoni tal-Kummissjoni li huwa xieraq li tinħareġ tali notifika jew ordni,
(b) tispeċifika d-data u l-ħin sa meta l-persuna li lilha jkun indirizzat l-avviż jew l-ordni għandha tikkonforma man-notifika jew l-ordni,
(c) tispeċifika d-data u l-ħin sa meta l-persuna li lilha jkun indirizzat avviż jew ordni għandha tikkonferma lill-Kummissjoni li n-notifika jew l-ordni ġew osservati,
(d) tiddikjara li l-persuna li lilha jkun indirizzat l-avviż jew l-ordni tista’ tappella n-notifika jew l-ordni skont l-Intestatura 15 u li tali appell għandu jsir permezz tal-portal fuq is-sit web tal-Kummissjoni fi żmien sebat ijiem mill-ħruġ tal-avviż jew tal-ordni;
(e) tiddikjara li, fin-nuqqas ta’ tali appell skont l-Intestatura 15, l-avviż jew l-ordni għandhom jitqiesu li ma ġewx ikkontestati; 
(f) tiddikjara li n-nuqqas ta’ konformità ma’ avviż jew ordni jista’ jirriżulta fl-impożizzjoni ta’ multa amministrattiva; u
(g) tiddikjara li n-nuqqas ta’ konformità ma’ avviż jew ordni maħruġa skont l-Intestatura 10 huwa reat.
(6) Sabiex jiġi evitat id-dubju, il-Kummissjoni tista’ tiddetermina li huwa xieraq li wara li jitqiesu ċ-ċirkostanzi kollha jinħarġu aktar minn avviż wieħed jew ordni waħda b’rabta mal-istess kontenut jew imġiba online. 

[bookmark: _Toc106188799]Intestatura 10(i): Setgħa ta’ ħruġ ta’ avviż ta’ tneħħija
Din l-Intestatura tipprovdi li:
(1) Fejn—
(a) matul il-perjodu tal-kampanja elettorali, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni elettorali online tikkostitwixxi diżinformazzjoni; jew
(b) fi kwalunkwe mument, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni dwar il-proċess elettorali online tikkostitwixxi miżinformazzjoni, 
u l-Kummissjoni tkun sodisfatta li jkun meħtieġ il-ħruġ ta’ tali avviż biex jiġu mħarsa l-ġustizzja jew l-integrità tal-elezzjoni jew tar-referendum, il-Kummissjoni tista’ toħroġ avviż ta’ tneħħija li jirrikjedi li kwalunkwe persuna fiżika jew ġuridika, inkluż kwalunkwe operatur jew ospitant ta’ kwalunkwe pjattaforma online, tneħħi, f’perjodu speċifikat, il-kontenut li jirrelata miegħu l-avviż tat-tneħħija.
(2) Avviż skont din l-Intestatura għandu:
(a) jinkludi dikjarazzjoni tar-raġunijiet għall-opinjoni tal-Kummissjoni li l-kundizzjonijiet f’(1) huma sodisfatti;
(b) jinkludi l-post online preċiż għall-informazzjoni elettorali online msemmija f’(1)(a) jew (b) u, fejn meħtieġ, kwalunkwe data addizzjonali li tippermetti l-identifikazzjoni tal-informazzjoni;
(c) ikun fih dikjarazzjoni preskritta mill-Kummissjoni fir-rigward tal-informazzjoni elettorali online msemmija f’(1)(a) jew (b);
(d) jinforma lir-riċevitur li jrid jara li d-dikjarazzjoni fil-paragrafu (c) tittella’ fil-post online imsemmi fil-paragrafu (b); 
(e) jinforma lir-riċevitur bid-dritt li jappella l-avviż skont l-Intestatura 15 fi żmien ħamest ijiem.
(3) Id-dikjarazzjoni msemmija fi (3)(c) għandha tiddikjara b’mod ċar: 
(a) li hija dikjarazzjoni preskritta meħtieġa li tiġi ppubblikata skont avviż ta’ tneħħija maħruġ mill-Kummissjoni, li skontu t-tneħħija ta’ ċertu kontenut viżibbli f’dak il-post online kienet meħtieġa mill-Kummissjoni skont din l-Intestatura;
(b) li din l-azzjoni ttieħdet minħabba li l-kontenut ippubblikat preċedentement fil-post kien jikkostitwixxi diżinformazzjoni jew miżinformazzjoni;
(c) sommarju tar-raġunijiet għall-opinjoni tal-Kummissjoni li kien meħtieġ li tintalab it-tneħħija tal-informazzjoni sabiex jiġu mħarsa l-ġustizzja jew l-integrità tal-elezzjoni jew ir-referendum, kif applikabbli; u
(d) li kwalunkwe persuna fiżika jew ġuridika direttament affettwata mill-avviż tista’ tappella l-avviż skont l-Intestatura 15 fi żmien ħamest ijiem.
[bookmark: _Toc97143779][bookmark: _Toc106188800]Intestatura 10(ii): Setgħa ta’ ħruġ ta’ avviż ta’ korrezzjoni
Din l-Intestatura tipprovdi li:
(1) Fejn—
(a) matul il-perjodu tal-kampanja elettorali, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni elettorali online tikkostitwixxi diżinformazzjoni; jew
(b) fi kwalunkwe mument, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni dwar il-proċess elettorali online tikkostitwixxi miżinformazzjoni, 
u l-Kummissjoni tkun sodisfatta li jkun meħtieġ il-ħruġ ta’ tali avviż biex jiġu mħarsa l-ġustizzja jew l-integrità tal-elezzjoni jew tar-referendum, tista’ toħroġ avviż ta’ korrezzjoni li jirrikjedi li kwalunkwe persuna fiżika jew ġuridika li lilha jkun indirizzat, inkluż kwalunkwe operatur jew ospitant ta’ pjattaforma online, tikkomunika lill-utenti finali kollha dikjarazzjoni preskritta mill-Kummissjoni skont din l-Intestatura.
(2) Avviż skont din l-Intestatura għandu:
(a) [bookmark: _Hlk103674927]jinkludi dikjarazzjoni tar-raġunijiet għall-opinjoni tal-Kummissjoni li l-kundizzjonijiet f’(1) huma sodisfatti;
(b) jinkludi l-post online preċiż għall-informazzjoni elettorali online msemmija f’(1)(a) jew (b) u, fejn meħtieġ, kwalunkwe data addizzjonali li tippermetti l-identifikazzjoni tal-informazzjoni;
(c) ikun fih dikjarazzjoni preskritta mill-Kummissjoni fir-rigward tal-informazzjoni elettorali online msemmija f’(1)(a) jew (b);
(d) jinforma lir-riċevitur li jrid jara li d-dikjarazzjoni fil-paragrafu (c) tittella’ fil-post online imsemmi fil-paragrafu (b); 
(e) jinforma lir-riċevitur bid-dritt li jappella l-avviż skont l-Intestatura 15 fi żmien ħamest ijiem.
(3) Id-dikjarazzjoni msemmija fi (3)(c) għandha tiddikjara b’mod ċar:
(a) li hija dikjarazzjoni preskritta meħtieġa li tiġi ppubblikata skont avviż ta’ korrezzjoni maħruġ mill-Kummissjoni li skontu l-korrezzjoni ta’ ċertu kontenut viżibbli f’dak il-post online kienet meħtieġa mill-Kummissjoni skont din l-Intestatura;
(b) li din l-azzjoni ttieħdet minħabba li l-kontenut fil-post online kien jikkostitwixxi diżinformazzjoni jew miżinformazzjoni;
(c) sommarju tar-raġunijiet għall-opinjoni tal-Kummissjoni li l-ħruġ ta’ avviż ta’ korrezzjoni kien xieraq fiċ-ċirkostanzi kollha; u
(d) li kwalunkwe persuna fiżika jew ġuridika direttament affettwata mill-avviż tista’ tappella l-avviż skont l-Intestatura 15 fi żmien ħamest ijiem.
(4) Id-dikjarazzjoni msemmija f’(3)(c) jista’ jkun fiha wkoll xi waħda minn dawn li ġejjin jew kollha kemm huma:
(a) dikjarazzjoni li tistabbilixxi f’liema aspetti l-kontenut kien falz jew qarrieqi;
(b) dikjarazzjoni korretta tal-informazzjoni; u
(c) tali informazzjoni jew dikjarazzjoni ulterjuri li l-Kummissjoni għandha tqis xierqa wara li tqis iċ-ċirkostanzi kollha. 
[bookmark: _Toc106188801]Instestatura 10(iii): Setgħa ta’ ħruġ ordni ta’ mmarkar
Din l-Intestatura tipprovdi li:
(1) Fejn—
(a) matul il-perjodu tal-kampanja elettorali, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni elettorali online tikkostitwixxi diżinformazzjoni; jew
(b) fi kwalunkwe mument, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, li kwalunkwe informazzjoni dwar il-proċess elettorali online tikkostitwixxi miżinformazzjoni, 
u l-Kummissjoni tkun sodisfatta li l-ħruġ ta’ tali ordni huwa xieraq fiċ-ċirkostanzi kollha, tista’, sakemm titwettaq investigazzjoni ulterjuri mill-Kummissjoni, toħroġ ordni ta’ mmarkar li tirrikjedi lill-pjattaforma online tiddikjara li l-kontenut tas-suġġett bħalissa qed jiġi investigat mill-Kummissjoni skont din il-Parti biex jiġi ddeterminat jekk jikkostitwixxix diżinformazzjoni jew miżinformazzjoni. 
(2) Ordni skont din l-Intestatura għandha:
(a) tinkludi dikjarazzjoni tar-raġunijiet għall-opinjoni tal-Kummissjoni li l-kundizzjonijiet f’(1) huma sodisfatti;
(b) tinkludi l-post online preċiż għall-informazzjoni elettorali online msemmija f’(1)(a) jew (b) u, fejn meħtieġ, kwalunkwe data addizzjonali li tippermetti l-identifikazzjoni tal-informazzjoni;
(c) ikun fiha dikjarazzjoni preskritta mill-Kummissjoni fir-rigward tal-informazzjoni elettorali online msemmija f’(1)(a) jew (b);
(d) tinforma lir-riċevitur li jrid jara li d-dikjarazzjoni fil-paragrafu (c) tittella’ fil-post online imsemmi fil-paragrafu (b); 
(e) tinforma lir-riċevitur bid-dritt li jappella l-ordni skont l-Intestatura 15 fi żmien ħamest ijiem.
(3) Id-dikjarazzjoni msemmija fi (3)(c) għandha tiddikjara b’mod ċar: 
(a) li hija dikjarazzjoni meħtieġa li tiġi ppubblikata skont ordni ta’ mmarkar maħruġa mill-Kummissjoni skont din l-Intestatura, fejn il-persuna tkun tal-opinjoni li d-dikjarazzjoni tas-suġġett jista’ jkun fiha diżinformazzjoni jew miżinformazzjoni;
(b) li l-ħruġ tal-ordni mhuwiex determinazzjoni li l-kontenut huwa jew diżinformazzjoni jew miżinformazzjoni; 
(c) sommarju tar-raġunijiet għall-opinjoni tal-Kummissjoni li r-rekwiżiti tal-paragrafu (1) huma sodisfatti;
(d) li se jiġi ddeterminat jekk il-kontenut huwiex diżinformazzjoni jew miżinformazzjoni wara li ssir investigazzjoni ulterjuri; u
(e)  li kwalunkwe persuna fiżika jew ġuridika direttament affettwata mill-ordni tista’ tappella l-ordni skont l-Intestatura 15 fi żmien ħamest ijiem.
(4) L-ordni jista’ jkun fiha wkoll tali informazzjoni jew dikjarazzjoni ulterjuri li l-Kummissjoni għandha tqis xierqa wara li tqis iċ-ċirkostanzi kollha.
(5) Il-Kummissjoni għandha tagħmel id-determinazzjoni msemmija fit-taqsima (3)(d) malajr kemm jista’ jkun raġonevolment prattiku u għandha minn hemm ’il quddiem jew:
(a) tagħti direzzjoni lill-persuna li lilha kienet indirizzata l-ordni ta’ mmarkar li tinforma lil dik il-persuna li l-ordni ta’ mmarkar ġiet revokata; jew 
(b) tista’ teżerċita kull setgħa oħra li jidhrilha li tkun meħtieġa. 
(6) Jekk il-Kummissjoni tagħti d-direzzjoni msemmija f’(6)(a), id-dikjarazzjoni preskritta msemmija fis-subtaqsima (3) għandha titneħħa. 
[bookmark: _Toc106188802]Intestatura 10(iv): Setgħa ta’ ħruġ ta’ ordni ta’ mblukkar tal-aċċess
Din l-Intestatura tipprovdi li:
(1) Fejn:
(a) matul il-perjodu tal-kampanja elettorali, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, fir-rigward ta’ post online identifikat qabel, li kwalunkwe informazzjoni elettorali online tikkostitwixxi diżinformazzjoni, jew
(b) fi kwalunkwe ħin kemm matul il-perjodu elettorali [jew matul il-perjodu tal-kampanja elettorali] jew mod ieħor, il-Kummissjoni tkun sodisfatta mill-informazzjoni disponibbli, kemm jekk miksuba permezz tas-sorveljanza tagħha tal-informazzjoni elettorali online kif ukoll jekk ipprovduta minn kwalunkwe persuna oħra jew b’xi mod ieħor, fir-rigward ta’ post online identifikat qabel, li kwalunkwe informazzjoni dwar il-proċess elettorali online tikkostitwixxi miżinformazzjoni,
u l-Kummissjoni tkun sodisfatta li l-ħruġ ta’ tali ordni huwa meħtieġ biex jiġu mħarsa l-ġustizzja jew l-integrità tal-elezzjoni jew tar-referendum, tista’ toħroġ ordni ta’ mblukkar tal-aċċess li tirrikjedi li kwalunkwe operatur jew ospitant ta’ pjattaforma online jieħu passi raġonevoli biex jiddiżattiva l-aċċess mill-utenti finali għall-post online.
(2) “Post online identifikat qabel” għall-finijiet ta’ din l-Intestatura huwa post online fejn żewġ biċċiet differenti preċedenti ta’ kontenut online jew aktar kienu s-suġġett ta’ avviżi skont din l-Intestatura fl-istess perjodu elettorali, liema perjodu elettorali huwa l-istess bħall-perjodu elettorali li fir-rigward tiegħu huwa propost li ssir l-ordni ta’ mblukkar tal-aċċess.
(3) Ordni skont din l-Intestatura għandha:
(a) tinkludi dikjarazzjoni tar-raġunijiet għall-opinjoni tal-Kummissjoni li l-kundizzjonijiet f’(1) huma sodisfatti;
(b) tinkludi l-post online identifikat qabel preċiż għall-informazzjoni elettorali online msemmija f’(1)(a) jew (b);
(c) ikun fiha dikjarazzjoni preskritta mill-Kummissjoni fir-rigward tal-post online identifikat qabel;
(d) tinforma lir-riċevitur li jrid jara li d-dikjarazzjoni fil-paragrafu (c) tittella’ fil-post online identifikat qabel imsemmi fil-paragrafu (b); 
(e) tinforma lir-riċevitur bid-dritt li jappella l-ordni skont l-Intestatura 15 fi żmien ħamest ijiem.
(4) Id-dikjarazzjoni msemmija fi (3)(c) għandha tiddikjara b’mod ċar: 
(a) li nħarġet ordni ta’ mblukkar ta’ aċċess skont din l-Intestatura;
(b) sommarju tar-raġunijiet li għalihom il-Kummissjoni ħarġet l-ordni; u 
(c) tali informazzjoni ulterjuri li tista’ tiġi preskritta mil-linji gwida jew titqies neċessarja jew xierqa mill-Kummissjoni fiċ-ċirkostanzi kollha.
(5) L-ordni jista’ jkun fiha wkoll tali informazzjoni jew dikjarazzjoni ulterjuri li l-Kummissjoni għandha tqis xierqa wara li tqis iċ-ċirkostanzi kollha.
[bookmark: _Toc106188803]Intestatura 10(v): Setgħat ta’ regolazzjoni ta’ mġiba manipulattiva jew mhux awtentika, inkluża attività ta’ bots mhux iddikjarati
Din l-Intestatura tipprovdi li: 
(1) Fejn, matul il-perjodu tal-kampanja elettorali, il-Kummissjoni tkun sodisfatta li —
(a) hemm jew kien hemm attività ta’ bots li tikkostitwixxi mġiba manipulattiva jew mhux awtentika jew l-użu ta’ bots mhux iddikjarati li jmur kontra l-Intestatura 24, u
(b) il-ħruġ ta’ avviż skont din is-subintestatura huwa meħtieġ biex jiġu mħarsa l-ġustizzja jew l-integrità ta’ elezzjoni jew referendum,
il-Kummissjoni tista’ toħroġ avviż li jirrikjedi li kwalunkwe operatur jew ospitant ta’ kwalunkwe pjattaforma online jippubblika dikjarazzjoni li tinforma lill-utenti finali affettwati kollha dwar l-imġiba manipulattiva jew mhux awtentika jew l-użu ta’ bots mhux iddikjarati li jmorru kontra l-Intestatura 24;
(2) Id-dikjarazzjoni li trid tiġi ppubblikata skont is-subtaqsima (1) għandha tiddikjara b’mod ċar— 
(a) li l-Kummissjoni skont din l-Intestatura ħarġet avviż li jidentifika l-attività tal-bots li tikkostitwixxi mġiba manipulattiva jew mhux awtentika ;
(b) li din l-azzjoni ttieħdet minħabba li l-attività tal-bots heddet il-ġustizzja jew l-integrità ta’ elezzjoni jew referendum li se jsiru;
(c) dikjarazzjoni tar-raġunijiet  għall-opinjoni tal-Kummissjoni li kien xieraq li jintalab li l-attività tiġi mmarkata fiċ-ċirkostanzi kollha; u
(d) li kwalunkwe persuna fiżika jew ġuridika direttament affettwata mill-avviż tista’ tappella l-avviż skont l-Intestatura 15 fi żmien ħamest ijiem.
(3) Fejn, matul il-perjodu elettorali, il-Kummissjoni tkun sodisfatta li —
(a) tkun seħħet imġiba manipulattiva jew mhux awtentika (inkluż meta tali mġiba tinvolvi l-użu ta’ bots), u
(b) il-ħruġ ta’ avviż skont din is-subintestatura huwa meħtieġ biex jiġu mħarsa l-ġustizzja jew l-integrità ta’ elezzjoni jew referendum, 
il-Kummissjoni tista’ toħroġ avviż li jirrikjedi lil kwalunkwe operatur jew ospitant ta’ pjattaforma online jieħu passi raġonevoli biex ineħħi jew jipprevjeni tali mġiba.
(4) Avviż taħt is-subtaqsima (3) għandu jiddikjara b’mod ċar li—
(a) il-Kummissjoni, skont din l-Intestatura, ħarġet avviż li jirrikjedi l-waqfien tal-imġiba inkwistjoni minħabba li ġiet identifikata bħala mġiba manipulattiva jew mhux awtentika;
(b) din l-azzjoni ttieħdet mill-Kummissjoni minħabba li l-attività identifikata heddet il-ġustizzja jew l-integrità ta’ elezzjoni jew referendum li se jsiru; u
(c) dikjarazzjoni tar-raġunijiet għall-opinjoni tal-Kummissjoni li kien xieraq li tintalab it-tneħħija tal-informazzjoni; u
(d) li kwalunkwe persuna fiżika jew ġuridika direttament affettwata mill-avviż tista’ tappella l-avviż skont l-Intestatura 15 fi żmien ħamest ijiem.
[bookmark: _Toc99549912][bookmark: _Toc99550661][bookmark: _Toc97143784][bookmark: _Toc106188804][L-Intestatura 11 tħassret]
[bookmark: _Toc106188805]Intestatura 12: Rikors lill-qorti għal ordni li tordna l-konformità ma’ avviż jew ordni
Din l-Intestatura tipprovdi li:
(1) Il-Kummissjoni tista’ tressaq rikos quddiem il-Qorti Superjuri għal ordni li tordna l-konformità ma’ avviż jew ordni maħruġa skont l-Intestatura 10.
(2) Dan ir-rikors għandu jitressaq b’avviż lill-persuna li lilha jkunu ngħataw l-avviż jew l-ordni mill-Kummissjoni. 
[bookmark: _Toc106188806]Intestatura 13: Setgħa ta’ ħruġ ta’ twissijiet lill-pubbliku dwar attivitajiet li jistgħu jinterferixxu mal-ġustizzja jew l-integrità ta’ elezzjoni jew referendum
Din l-Intestatura tipprovdi li:
(1) Il-Kummissjoni tista’ tikkomunika mal-pubbliku jew ma’ kwalunkwe sezzjoni tal-pubbliku fir-rigward ta’ informazzjoni elettorali online falza [jew qarrieqa], informazzjoni falza [jew qarrieqa] dwar il-proċess elettorali jew l-użu ta’ mġiba manipulattiva jew mhux awtentika kull meta tqis li din il-komunikazzjoni hija xierqa biex tmexxi ’l quddiem il-funzjonijiet edukattivi tagħha jew funzjonijiet oħra.
(2) Il-Kummissjoni tista’ wkoll toħroġ twissijiet lill-pubbliku, kull meta tifforma l-fehma li hemm theddida għall-ġustizzja jew l-integrità ta’ elezzjoni jew referendum b’tali mod li jkun fl-interess pubbliku li tinġibed l-attenzjoni għal tali theddida perċepita. Kwalunkwe komunikazzjoni bħal din tista’, fost oħrajn, tispeċifika n-natura, is-sors u s-severità tat-theddida perċepita, u kwalunkwe azzjoni li l-Kummissjoni tipproponi li tieħu jew li tikkunsidra fir-rigward tagħha kif ukoll kwalunkwe rakkomandazzjoni għal azzjoni mill-pubbliku jew oħrajn b’rabta magħha. 
[bookmark: _Toc106188807]Intestatura 14: Mekkaniżmu biex il-pubbliku jirrapporta każijiet suspettati ta’ diżinformazzjoni, miżinformazzjoni u mġiba manipulattiva jew mhux awtentika
Din l-Intestatura tipprovdi li:
Il-Kummissjoni tista’ tipprovdi faċilità ta’ rappurtar dirett fuq is-sit web tagħha stess li tippermetti lill-membri tal-pubbliku jirrapportaw—
(a) każijiet suspettati ta’ diżinformazzjoni matul il-perjodu elettorali [jew il-perjodu tal-kampanja elettorali];
(b) każijiet suspettati ta’ miżinformazzjoni fi kwalunkwe mument; jew 
(c) suspett ta’ mġiba manipulattiva jew mhux awtentika, inkluż l-użu ta’ bots mhux iddikjarati, matul il-perjodu elettorali [jew il-perjodu tal-kampanja elettorali].
[bookmark: _Toc106188808]Kapitolu 4: Drittijiet ta’ proċedura
[bookmark: _Toc106188809]Intestatura 15: Dritt ta’ appell ta’ avviż jew ordni
Din l-Intestatura tipprovdi li:
(1) (a) Jista’ jsir appell lil bord tal-appell tal-Kummissjoni fir-rigward ta’ kwalunkwe avviż jew ordni li jsiru skont l-Intestatura 10, sa mhux aktar tard minn tlett ijiem mid-data li fiha jsiru l-avviż jew l-ordni, iżda t-tressiq ta’ appell ma għandux, sakemm jinħareġ ir-riżultat tal-appell, jaffettwa l-operat tal-avviż jew tal-ordni, sakemm, wara li jikkunsidra l-eżistenza ta’ ċirkostanzi eċċezzjonali, il-bord tal-appell ma jordnax mod ieħor.
(b) Jista’ jsir appell skont il-paragrafu (a) minn kwalunkwe persuna fiżika jew ġuridika affettwata direttament mill-avviż jew l-ordni, inkluża pjattaforma online.
(c) L-ebda appell ma għandu jiġi aċċettat sakemm ma jkunx ġie mressaq minn persuna fiżika (kemm f’isimha stess kif ukoll f’isem persuna ġuridika msemmija), u tali persuna fiżika għandha tipprovdi n-numru tal-PPS tagħha, in-numru tat-telefon ta’ kuntatt tagħha u tikkonforma ma’ rekwiżiti oħra li jistgħu jiġu preskritti biex tiġi żgurata l-bona fide tal-appellant kif jistgħu jiġu speċifikati mill-Kummissjoni.
(2) Appell skont is-subtaqsima (1)— 
(a) għandu jsir bil-miktub, permezz ta’ portal ipprovdut fuq is-sit web tal-Kummissjoni għal dak il-għan,
(b) għandu jiddikjara r-raġunijiet kollha għall-appell u jipprovdi lill-bord tal-appell id-dokumenti u l-evidenza kollha maħsuba biex isostnu dawk ir-raġunijiet, u 
(c) għandu jiġi indirizzat lill-president tal-bord tal-appell u jingħata jew jintbagħat b’tali mod li jasal għand il-president fil-perjodu speċifikat fis-subtaqsima (1). 
(3) Bord tal-appell għandu jkun magħmul minn membru wieħed jew aktar tal-Kummissjoni u għandu jkun indipendenti minn min ħa d-deċiżjoni oriġinali.
(4) Il-bord tal-appell għandu jiddetermina appell mingħajr seduta orali sakemm, wara li jikkunsidra ċ-ċirkostanzi partikolari tal-appell, ma jqisx li jkun meħtieġ li ssir seduta orali sabiex l-appell jiġi ddeterminat b’mod xieraq u ġust. 
(5) Il-Kummissjoni tista’ tagħmel tali regoli u tistabbilixxi tali proċeduri fir-rigward tat-twettiq ta’ appelli u seduti orali kif tqis xieraq u għandha tippubblika dawk ir-regoli u l-proċeduri fuq sit web miżmum mill-Kummissjoni jew f’isimha. 

(6) Il-president tal-bord tal-appell għandu jkollu d-diskrezzjoni dwar it-tmexxija ta’ seduta orali skont din it-taqsima u għandu jmexxi s-seduta jew jiżgura li s-seduta ssir malajr u mingħajr formalità żejda. (

(7) Il-bord tal-appell, fid-determinazzjoni ta’ appell skont din it-taqsima— 

(a) għandu jikkunsidra r-raġunijiet għall-appell iddikjarati skont is-subtaqsima (2)(b),

(b) għandu jikkunsidra l-avviż jew l-ordni, u kwalunkwe informazzjoni oħra ta’ dan it-tip b’rabta man-notifika ta’ ordni li, fl-opinjoni tal-bord tal-appell, tista’ tkun rilevanti għad-determinazzjoni tiegħu, u 

(c) jista’, fejn tqis li jkun meħtieġ jew konvenjenti għad-determinazzjoni ġusta u xierqa tal-appell, iqis tali sottomissjonijiet, dokumenti jew evidenza li ma jinsabux fl-avviż jew fl-ordni li l-bord tal-appell iqis li huma xierqa. 

(8) Fid-determinazzjoni ta’ appell skont din it-taqsima, il-bord tal-appell jista’, jekk ikun sodisfatt li jkun raġonevoli li jagħmel dan — 

(a) jikkonferma l-avviż jew l-ordni, 

(b) ivarja n-notifika jew l-ordni fir-rigward ta’ dawk it-termini li jqis xierqa, jew 

(c) iħassar l-avviż jew l-ordni. 

(9) Jekk, fl-appell, il-bord tal-appell ivarja l-avviż jew l-ordni, l-avviż jew l-ordni kif varjat b’dan il-mod jidħol fis-seħħ immedjatament mad-determinazzjoni tal-appell. 

(10) Il-bord tal-appell jista’, għall-fini li jiżgura d-determinazzjoni effiċjenti, ġusta u f’waqtha ta’ appell, jispeċifika l-proċeduri fir-rigward tat-twettiq tal-appell.

(11) Il-bord tal-appell jista’ bil-miktub jitlob informazzjoni mingħand kwalunkwe persuna fil-perjodu speċifikat fit-talba kif jista’ raġonevolment jitlob għall-finijiet tat-twettiq tal-funzjonijiet tiegħu skont din it-taqsima.


(12) Għandu jkun reat li jitressaq appell f’isem persuna oħra jew taħt isem falz, jew f’isem kumpanija fin-nuqqas tal-kunsens tad-diretturi ta’ dik il-kumpanija (jew kif jista’ jkun previst fil-kostituzzjoni tal-kumpanija).
(13) Appell għandu jinstema’ u jiġi ddeterminat malajr kemm jista’ jkun.

[bookmark: _Toc106188810]Intestatura 15A: Stħarriġ ġudizzjarju 
	Din l-Intestatura tipprovdi li:
(1)	Xejn f’din il-Parti ma għandu jiġi interpretat li jillimita d-dritt ta’ persuna affettwata minn deċiżjoni tal-Kummissjoni li tressaq rikors quddiem il-Qorti Superjuri biex titlob rimedju permezz ta’ rikors għal stħarriġ ġudizzjarju.
[bookmark: _Toc106188811]Kapitolu 5: Kodiċijiet ta’ kondotta
[bookmark: _Toc106188812]Intestatura 16: Il-promulgazzjoni tal-kodiċijiet ta’ kondotta
Din l-Intestatura tipprovdi li:
(1) Il-Kummissjoni tista’ tippubblika kodiċi ta’ kondotta jew aktar minn waħda fir-rigward tal-informazzjoni elettorali online jew tal-informazzjoni dwar il-proċess elettorali online.
(2) Kodiċi msemmi fis-subtaqsima (1) tista’ tiġi indirizzata lil xi wħud minn, jew lilhom kollha, dawn li ġejjin: pjattaformi online, kandidati, partiti u/jew partijiet terzi. 
(3) Qabel ma tippubblika kodiċi ta’ kondotta msemmi fil-punt (1), il-Kummissjoni tista’ tikkonsulta lill-Bord Konsultattiv, lill-kunsill tal-partijiet ikkonċernati, u/jew lil kwalunkwe grupp ieħor imsejjaħ mill-Kummissjoni għal dak il-għan.
(4) Kodiċi ta’ kondotta ppubblikat skont (1) li għandu x’jaqsam ma’ informazzjoni elettorali online għajr informazzjoni dwar il-proċess elettorali online għandu jkollu effett matul perjodu elettorali biss.
(5) Il-Kummissjoni tista’ tiddetermina jekk kodiċi ta’ kondotta huwiex kodiċi ta’ kondotta fakultattiv jew kodiċi ta’ kondotta obbligatorju.
(6) Meta tippubblika kodiċi ta’ kondotta skont is-subtaqsima (1), il-Kummissjoni għandha tqis il-prinċipji u l-politiki li ġejjin:
(a) il-ħtieġa li jiġu protetti l-valuri demokratiċi fis-soċjetà;
(b) l-interess pubbliku li jkun hemm elettorat infurmat tajjeb;
(c) it-theddida għall-valuri demokratiċi mill-miżinformazzjoni u d-diżinformazzjoni;
(d) id-dritt għal-libertà tal-espressjoni;
(e) id-dritt għal-libertà tal-assoċjazzjoni;
(f) [daħħal prinċipji u politiki oħra kif xieraq]
[bookmark: _Toc106188813]Kapitolu 6: Kooperazzjoni ma’ korpi pubbliċi oħra
[bookmark: _Toc106188814]Intestatura 17: Il-Kummissjoni għandha tikkonsulta lil awtoritajiet rilevanti oħra
Din l-Intestatura tipprovdi li:
(1) Għat-tul tal-perjodu elettorali, il-Kummissjoni għandha, fejn xieraq, tikkonsulta lil, u tqis l-informazzjoni li tkun waslet mingħand:
(a) il-Kummissjoni għall-Protezzjoni tad-Data,
(b) il-Garda Síochána, 
(c) il-Kummissjoni għas-Sikurezza Online, u 
(d) il-Ministru għall-Komunikazzjoni, li jaġixxi fil-kapaċità tiegħu bħala awtorità kompetenti skont ir-Regolamenti tal-Unjoni Ewropea (Miżuri għal Livell Komuni Għoli ta’ Sigurtà tan-Networks u tas-Sistemi tal-Informazzjoni) 2018 (SI 360/2018).
(2) Fejn, matul perjodu elettorali [jew perjodu ta’ kampanja elettorali] jew fi żmien sitt xhur minn perjodu elettorali antiċipat—
(a) il-Kummissjoni għall-Protezzjoni tad-Data;
(b) An Garda Síochána, 
(c) il-Kummissjoni għas-Sikurezza Online, jew
(d) il-Ministru għall-Komunikazzjoni, li jaġixxi fil-kapaċità tiegħu bħala awtorità kompetenti skont ir-Regolamenti tal-Unjoni Ewropea (Miżuri għal Livell Komuni Għoli ta’ Sigurtà tan-Networks u tas-Sistemi tal-Informazzjoni) 2018 (SI 360/2018),
jirċievu jew isiru jafu b’informazzjoni dwar attivitajiet jew xejriet li jaqgħu fil-kamp ta’ applikazzjoni tal-mandat statutorju b’konsegwenzi potenzjali għal elezzjoni, dik l-awtorità għandha tinnotifika lill-Kummissjoni dwar l-informazzjoni, l-attivitajiet jew ix-xejriet imsemmija immedjatament. 
(3) Il-Kummissjoni għandha tidħol fi ftehimiet dwar il-kondiviżjoni tad-data mal-korpi speċifikati fl-Intestatura 22(1)(a) sa (d) skont it-tifsira tal-Att dwar il-Kondiviżjoni u l-Governanza tad-Data 2019.
[bookmark: _Toc106188815][bookmark: _Toc99116983][bookmark: _Toc99122364]Kapitolu 7: [IMĦASSAR]
[bookmark: _Toc106188816][L-intestaturi 18 sa 20 tħassru]
[bookmark: _Toc106188817]Kapitolu 8: Reati u pieni
[bookmark: _Toc106188818]Intestatura 21: Reat ta’ nuqqas ta’ konformità ma’ avviż jew ordni maħruġa skont l-Intestatura 10
Din l-Intestatura tipprovdi li:
(1) Għandu jkun reat li wieħed jonqos milli jikkonforma ma’ kwalunkwe  avviż jew ordni maħruġa skont l-Intestatura 10.
(2) Persuna li tinstab ħatja ta’ reat skont din l-Intestatura għandha teħel—
(a) fuq kundanna sommarja, multa tal-klassi A jew priġunerija għal perjodu li ma jeċċedix 12-il xahar jew it-tnejn, jew 
(b) fuq kundanna ta’ akkuża, multa jew priġunerija għal perjodu li ma jeċċedix 5 snin jew it-tnejn.
[bookmark: _Toc99549929][bookmark: _Toc99550678][bookmark: _Toc99549930][bookmark: _Toc99550679][bookmark: _Toc99549931][bookmark: _Toc99550680][bookmark: _Toc99549932][bookmark: _Toc99550681][bookmark: _Toc106188819]Intestatura 22: Reat ta’ ksur ta’ kodiċi ta’ kondotta obbligatorju
Din l-Intestatura tipprovdi li: 
(1) Għandu jkun reat li persuna li għaliha japplika kodiċi ta’ kondotta obbligatorju tonqos milli tikkonforma ma’ dak il-kodiċi ta’ kondotta matul il-perjodu rilevanti ta’ applikazzjoni tal-kodiċi ta’ kondotta.
(2) Persuna li tinstab ħatja ta’ reat skont din l-Intestatura għandha teħel—
(a) fuq kundanna sommarja, multa tal-klassi A jew priġunerija għal perjodu li ma jeċċedix 12-il xahar jew it-tnejn, jew 
(b) fuq kundanna ta’ akkuża, multa jew priġunerija għal perjodu li ma jeċċedix 5 snin jew it-tnejn.
[bookmark: _Toc106188820]Intestatura 23: Reati relatati mad-diżinformazzjoni u l-miżinformazzjoni 
Din l-Intestatura tipprovdi li: 
(1) Persuna, jew kwalunkwe direttur ta’ korp jew assoċjazzjoni, li, matul il-perjodu elettorali [jew il-perjodu tal-kampanja elettorali], bl-intenzjoni li tinfluwenza r-riżultati ta’ elezzjoni jew referendum, jew li tattakka l-ġustizzja jew l-integrità ta’ dik l-elezzjoni jew referendum, tagħmel jew tippubblika: 
(a) dikjarazzjoni falza tal-irtirar ta’ kandidat minn elezzjoni; jew
(b) dikjarazzjoni falza ta’ fatt bl-intenzjoni li twassal biex xi votant(i) jastjeni/u milli jivvota(w), inkluż iżda mhux limitata għal dikjarazzjoni li hija miżinformazzjoni skont it-tifsira tal-Intestatura 1; jew
(c) dikjarazzjoni online li taparsi tkun minn persuna oħra;
għandha tkun ħatja ta’ reat, sakemm dik il-persuna ma tkunx tista’ turi li hija kellha raġunijiet validi biex temmen u li verament kienet temmen li d-dikjarazzjoni kienet vera 
(2) Persuna li tinstab ħatja ta’ reat skont din l-Intestatura għandha teħel—
(a) fuq kundanna sommarja, multa tal-klassi A jew priġunerija għal perjodu li ma jeċċedix 12-il xahar jew it-tnejn, jew 
(b) fuq kundanna ta’ akkuża, multa jew priġunerija għal perjodu li ma jeċċedix 5 snin jew it-tnejn.
[bookmark: _Toc106188821]Intestatura 24: Reat ta’ użu ta’ bot mhux iddikjarat biex iqarraq b’persuni bil-għan li tiġi influwenzata elezzjoni 
Din l-Intestatura tipprovdi li:
(1) Kwalunkwe persuna li konxjament tuża bot, jew tikkawża li jintuża bot, b’tali mod li tiġġenera preżenzi online multipli li:
(a) għandhom l-għan li jinfluwenzaw ir-riżultat ta’ elezzjoni jew referendum, 
(b) huma ddisinjati jew maħsuba biex iqarrqu b’persuni dwar l-identità artifiċjali tal-bots, u
(c) jistgħu jikkawżaw dannu pubbliku
għandha tkun ħatja ta’ reat.
(2) Għandha tkun difiża adegwata li jintwera li l-użu tal-bot kien iddikjarat b’mod ċar, evidenti u mfassal biex b’mod raġonevoli jinforma lill-persuni li magħhom il-bot interaġixxa jew ikkomunika jew kien maħsub li jinteraġixxi jew jikkomunika li kien bot.
(3) Persuna li tinstab ħatja ta’ reat skont din l-Intestatura għandha teħel—
(a) fuq kundanna sommarja, multa tal-klassi A jew priġunerija għal perjodu li ma jeċċedix 12-il xahar jew it-tnejn, jew 
(b) fuq kundanna ta’ akkuża, multa jew priġunerija għal perjodu li ma jeċċedix 5 snin jew it-tnejn.
[bookmark: _Toc106188822][L-Intestatura 25 tħassret]
[bookmark: _Toc106188823]Intestatura 26: Reat ta’ nuqqas ta’ konformità mal-obbligi imposti fuq pjattaformi online
Din l-Intestatura tipprovdi li:
(1) In-nuqqas minn pjattaforma online li tikkonforma mal-obbligi tagħha skont l-Intestaturi 6 u 7 għandu jkun reat.
(2) Persuna li tinstab ħatja ta’ reat skont din l-Intestatura għandha teħel—
(a) fuq kundanna sommarja, multa tal-klassi A jew priġunerija għal perjodu li ma jeċċedix 12-il xahar jew it-tnejn, jew 
(b) fuq kundanna ta’ akkuża, multa jew priġunerija għal perjodu li ma jeċċedix 5 snin jew it-tnejn.
[bookmark: _Toc106188824][bookmark: _Toc97143801][bookmark: _Toc97143804][L-Intestatura 27 tħassret]
[bookmark: _Toc106188825]Kapitolu 9: Dispożizzjonijiet diversi
[bookmark: _Toc106188826]Intestatura 28: Immunità ġudizzjarja 
Din l-Intestatura tipprovdi li:
(1) Il-Kummissjoni għandha twettaq id-dmirijiet tagħha in bona fide u fl-interess tal-pubbliku u l-elettorat b’mod ġenerali, filwaqt li tqis ir-riżorsi disponibbli.  L-ebda azzjoni ma tista’ tittieħed kontriha minħabba biss allegat nuqqas li tikseb l-għanijiet tagħha.
(2) L-ebda azzjoni ma għandha tittieħed personalment kontra xi membru tal-Kummissjoni minħabba xi att jew ommissjoni fit-twettiq ta’ dmirijietu skont din il-Parti.
[bookmark: _Toc99549951][bookmark: _Toc99550700][bookmark: _Toc106188827]Intestatura 29: Notifika ta’ avviżi jew ordnijiet maħruġa skont l-Intestatura 10
Din l-Intestatura tipprovdi li:
In-notifika ta’ avviż jew ordni maħruġa skont l-Intestatura 10 għandha ssir skont l-Intestatura 128C.

